
ᐅᑯᐊ ᐱᒃᑯᔾᔭᐅᓪᓗᑎᒃ ᓴᐳᔾᔨᔩᑦ ᓴᓇᔨᓂᒃ ᑲᓇᑕᒥ ᐊᒻᒪᓗ ᐅᓇᓕᒃᓴᒃᑯᑦ, ᐅᑯᐊ UMA-ᑯᑦ ᓴᓇᔭᒃᓴᓕᕆᔨᖏᑦ 
ᐊᑐᐃᓐᓇᐅᑎᑦᓯᖕᒪᑕ ᒪᑯᓂᖓ ᐋᕿᒋᐊᕆᐊᓕᖕᓂᒃ ᐅᕗᖓᖓᔪᓂᒃ ᐆᒃᑑᕝᕙ 2000-ᒥ ᐱᓕᕆᐊᒃᓴᓕᕆᔾᔪᑎᑦ 
ᖃᓄᐃᑦᑑᓂᖏᓐᓂᒃ ᓇᓗᓇᐃᔭᕐᓯᒪᑎᓪᓗᒋᑦ. ᑐᒃᓯᕋᖅᑕᐅᓯᒪᔪᖅ ᐋᕿᒋᐊᕆᐊᓕᒃ ᒪᓕᒃᓱᑎᒃ ᖃᓄᖅᑑᕈᑎᒥᓂᐊᓐᓂᒃ 
ᐅᑯᐊ ᕼᒻᒪᓚᒃᑯᖏᑦᑕ ᕿᑭᖅᑕᕐᔪᐊᕐᒥᐅᑦ, ᐊᒻᒪᓗ ᐊᓯᕈᖅᑎᕆᐊᓖᑦ ᓴᓇᔭᔨᒃᑯᑎᒍᑦ ᓴᓇᔭᒃᓴᑦ ᐊᑑᑕᐅᔭᕆᐊᓖᑦ. 
 
ᓯᕗᓪᓕᖅ ᐋᕿᒋᐊᕆᐊᓕᒃ ᐱᓕᕆᐊᒃᓴᒨᖓᔪᖅ ᐊᒃᑕᖅᕕᒃᑕᖃᓚᖓᖏᑦᑐᖅ ᓴᓇᕕᕕᓂᕐᒥᒃ ᓄᓇᒥ ᐃᓂᒃᓴᖓᓂᒃ 
ᐊᒃᑕᑯᑦ ᐱᑕᓖᑦ ᐱᓯᐱᑕᓕᖕᓂᒃ ᐊᒥᐊᕐᓂᒃ. ᑭᓱᑐᐃᓐᓇᑦ ᐱᑕᓖᑦ ᐱᓯᐱᑕᓕᖕᒥᒃ ᐃᓚᒍᑕᓖᑦ ᐃᒪᐃᓪᓗᐊᕐᑐᓂᒃ 
50 ᓈᓴᐅᑎᑎᒍᑦ ᓇᓗᓇᐃᕐᓯᒪᔭᑦ ᐃᓚᖏᑦ ᐊᑕᐅᓯᖅ ᒥᓕᐊᓐ ᑕᐃᔭᑦ (ppm-ᓂᒃ) ᐴᖃᖅᑕᐅᓂᐊᕐᑐᑦ ᐃᖕᒥᒃᑯᑦ 
ᐊᒻᒪᓗ ᑐᖁᖅᑕᐅᓂᐊᕐᓱᑎᒃ ᐃᓂᒋᑲᐃᓐᓇᕐᓂᐊᕐᑕᖓᓐᓄᑦ ᐱᓯᐲᒃᑯᕕᖕᒧᑦ ᓯᕐᓗᐊᕐᒧᑦ ᓇᓗᓇᐃᕐᓯᒪᔭᐅᓗᑎᒃ 
ᑲᓇᑕᒥᐅᑦ ᐊᕙᑎᓕᕆᔨᒃᑯᖏᑦᑕ ᓴᐳᔾᔨᔨᖏᓐᓄᑦ ᒪᓕᒐᖏᑦᑎᒍᑦ ᓯᕐᓗᐊᖃᐅᒻᒧᑦ ᐱᓯᐱᑕᓕᕆᔾᔪᑎᓄᑦ ᐱᖁᔭᕐᑎᒍᑦ 
ᒪᓕᒃᑐᓂᒃ ᓈᓴᐅᑖ (SOR/92-507). ᐴᖅᓯᒪᑎᓪᓗᒋᑦ ᐅᓯᔭᐅᓛᕐᑐᑦ ᒪᓕᒡᓗᑎᒃ ᐃᖏᕐᕋᔪᓕᕆᔨᒃᑯᑎᒍᑦ 
ᐊᑦᑕᓈᕿᔪᓐᓇᕐᑐᓂᒃ ᐊᐅᓚᑦᓯᔾᔪᑎᓄᑦ ᐱᖁᔭᕐᑎᒍᑦ ᒪᓕᒡᓗᑎᒃ ᑐᕌᖅᑎᑕᐅᓗᑎᒃ ᓚᐃᓴᓕᖕᓄᑦ ᐊᒃᑕᑯᖃᐅᒻᒧᑦ 
ᑕᒪᒃᑯᓄᖓ ᓱᕈᒃᑎᕆᕕᖕᒧᑦ ᑕᐃᒪᓐᓇᐃᑦᑐᓂᒃ ᑕᒪᒃᑯᓄᖓᖓᔪᓄᑦ. 
 
ᐊᐃᑉᐹ ᐋᕿᒋᐊᕐᑕᐅᒋᐊᓕᒃ ᐱᓕᕆᐊᒃᓴᓕᕆᔾᔪᒻᒨᖓᔪᖅ ᓴᓇᔨᒃᑯᓐᓄᑦ ᒪᕐᕉᒃ ᓄᓇᓕᕆᕕᒃᓵᒃ ᐅᑎᕐᑎᑦᓯᔾᔪᑎᓅᖓᔫᒃ 
ᐊᒃᑐᕐᑕᐅᓂᑯᑦ ᐅᕐᓱᐊᓗᕈᔪᖕᓄᑦ ᓄᓇᔭᑦ ᐃᔾᔪᑦ. ᐊᐃᑉᐹ ᒥᕝᕕᒦᑦᑐᖅ ᐊᒻᒪᓗ ᐊᐃᑉᐹ ᐱᓕᕆᕕᕕᓂᕐᒥ, ᐱᑕᖃᓛᑦ 
ᑖᒃᑯᐊ ᐅᕐᓱᐊᓗᕕᓂᕐᓂᒃ ᒑᓯᒥᓂᕐᓂᒃ. ᐅᖓᓯᒌᒻᒪᑎᒃ ᑖᒃᑯᐊ ᓇᔪᕐᑕᖏᑦ ᐊᑲᐃᑦᑐᒦᑦᓱᑎᒡᓗ ᐊᖁᑎᒃᑯᑦ, ᑕᐃᒪᓐᓇ  
ᑭᓯᐊᓂ ᓈᒻᒪᓈᓕᕐᒪᑦ ᖃᓄᖅᑑᖅᕕᒋᒋᐊᒥ ᒪᕐᕉᓕᖓᑎᓪᓗᒋᑦ ᐃᓂᒃᓵᒃ ᐅᑎᕐᑎᑕᐅᔾᔪᑎᖏᓐᓄᑦ ᓄᓇᒥ. 
 
ᓯᕗᓪᓕᖅ ᐊᑑᑕᐅᔪᓐᓇᕐᑐᖅ ᓄᓇᒥ ᐅᐊᓕᓂᐊᓃᑦᑐᖅ ᐅᖅᑰᓴᐅᑎᓕᖕᒥᒃ ᓄᓇᓯᐅᑎᒃᑯᕕᖕᒥᒃ ᓴᓂᐊᓂ ᒥᕝᕕᖕᒧᑦ 
ᖃᓂᑦᑐᖅ, ᐅᐊᖕᓇᖓᓂ ᓄᓇᓖᑦ ᒥᑦᑕᖅᕕᖓᑦᑕ ᒫᓐᓇ ᓇᖕᒥᓂᕆᔭᐅᓕᕐᑐᒧᑦ ᓄᓇᕗᑦᒥᐅᑦ ᐱᑕᕐᕕᖁᑖ. ᓄᓇᔭ 
ᓯᐅᕋᑐᐃᓐᓇᐸᓗᒃ ᑐᐊᐸᓪᓛᖑᒐᓗᐊᖅ ᐃᓚᖓ ᐊᒻᒪᓗ ᐅᔭᕋᓚᐅᓪᓗᑎᒃ ᓄᓇᐅᑉ ᖄᖓᓂ. ᓄᓇᓗ ᓯᕕᖓᒐᓚᒃᓱᓂ 
ᓵᖓᔪᖅ ᑲᓇᖕᓇᕐᒧᑦ ᑕᓕᕐᐱᐊᓂᐅᓂᕐᓴᖅ ᑭᒡᓕᖓ ᓄᓇ ᐅᑎᕐᑎᑦᓯᕕᐅᓂᐊᕐᑐᖅ ᐊᒻᒪᓗ ᑰᒐᓛᖏᑦ ᑰᒃᕕᖃᖅᓱᑎᒃ. 
ᑰᒃ ᐊᖏᓂᖅᓴᖅ ᑰᒃᑐᖅ ᑲᓇᖕᓇᖓᓄᑦ ᑕᓕᕐᐱᐊᓅᖓᔪᖅ, ᐊᖕᒧᐊᖓᓪᓗᓂ ᓯᓈ ᑰᒃᑐᖅ ᐊᖁᒻᒨᖓᔪᖅ ᐊᒻᒪᓗ 
ᓄᓇᓯᐅᑎᒃᑯᕕᖕᒧᑦ ᐅᖂᓴᐅᑎᓕᖕᒥ ᖁᓛᓃᑦᑐᖅ ᓄᓇ ᐱᓕᕆᐊᒃᓴᖅ. ᓴᓃᑦ ᑕᐃᑲᓃᑦᑐᑐᐊᖅ ᐊᒃᑕᑯᖅ ᐊᑕᐅᓯᖅ 
ᖃᑦᑕᐅᔭᖅ ᓴᐅᓯᒪᒐᓚᒃᑐᖅ ᐊᑖᓂ ᑰᒃᕕᐅᑉ ᓴᓂᐊᓂ ᕿᑎᖓᑕ ᓄᓇᓕᕕᒃᓴᐅᑉ. 
 
ᐊᐃᑉᐹᓗ ᑐᒃᓯᕌᖅ ᐱᓕᕆᐊᒃᓴᖅ ᓄᓇᓕᕆᕕᒃᓴᖃᓐᓂᖅ ᐃᓂᖓᓃᑦᑐᖅ ᐱᓕᕆᕕᕕᓂᐅᑉ. ᓄᓇ ᓱᕐᕋᒃᓯᒪᔪᖅ 
ᓴᐅᓯᒪᔪᖅ ᑐᐊᐸᖕᓄᑦ ᐊᒻᒪᓗ ᐃᒡᓗᐃᑦ. ᓱᕐᕋᒃᓯᒪᖏᑦᑐᖅ ᓄᓇ ᑲᓇᖕᓇᖓᓅᖓᔪᖅ. ᐊᖁᑦ ᓄᓇᓯᐅᑎᒃᑯᕕᖕᒨᖓᔪᖅ 
ᑐᐊᐸᒃ ᒪᓂᖃᓴᕐᓯᒪᔪᕐᑕᓕᒃ ᐅᖁᐊᓅᖓᔪᖅ ᓄᓇᐅᑉ. ᑖᒃᑯᐊ ᐊᖁᖓᓃᑦᑐᖅ ᓄᓇᓯᐅᑎᒃᑯᕕᐅᑉ ᐊᒻᒪᓗ 
ᓄᓇᑐᐃᓐᓇᖓ ᒪᓂᖃᒐᓚᒃ. ᐅᖓᑖ ᓄᓇᓯᐅᑎᒃᑯᕕᐅᑉ ᐊᖁᑦ ᓯᑐᖃᒦᑦᑐᖅ ᓴᖑᖓᓪᓗᓂ ᑕᓕᕐᐱᐊᓄᑦ 
ᑲᓇᖕᓇᖓᓅᖓᓪᓗᓂ. 
 
ᓄᓇ ᓱᕐᕋᒃᓯᒪᖏᑦᑐᖅ ᐅᔭᕋᓱᔾᔪᖕᓂᒃ ᐱᑕᓕᒃ ᓴᓂᐊᓗ ᐃᑎᕐᓴᓪᓛᖃᖅᓱᓂ ᓄᓇᔭᓕᖕᓂᒃ ᐊᒻᒪᓗ ᓯᐅᕋᐅᓪᓗᓂ. 
ᓯᕐᒥᕈᔪᖅ ᓄᓇ ᐊᖕᒧᐊᖓᓪᓗᓂ, ᐅᖓᓯᒋᔭᖓ ᐱᓕᕆᕕᐅᑉ ᓄᓇᐅᑉ. ᐅᔭᕋᓱᒡᔪᐃᑦ ᐃᓚᖏᑦ ᐊᑐᕐᑕᐅᓯᒪᔪᑦ, 
ᓴᓂᕐᕙᖅᑕᐅᓯᒪᖂᖅᑐᒥᓃᑦ ᓴᓇᔨᓄᑦ. 
 
ᑭᖑᓪᓕᕐᐹᖅ ᐋᕿᒋᐊᕐᑕᐅᒋᐊᓕᒃ ᐱᔾᔪᑎᓕᒃ ᓄᓇᒥᒃ ᖃᓕᐊᕇᑦ ᓄᓇᔭᑦ ᐊᒃᑕᑯᓄᑦ ᐃᓂᒋᔭᖅ ᐊᒻᒪᓗ 
ᐊᑦᑕᓇᕐᑐᕐᑕᖃᖏᑦᑐᑦ ᑕᒪᒃᑯᐊ ᐃᒃᓯᓇᕐᓯᒪᔭᑦ ᐊᒃᑕᑯᑦ ᓄᓇᒥ. ᖃᓄᖅᑑᕈᑕᐅᓯᒪᔪᑎᒍᑦ ᕼᒻᒪᓚᒃᑯᖏᑦᑎᒍᑦ 
ᕿᑭᖅᑕᕐᔪᐊᑉ, ᐃᓚᒃᑲᓂᒃᓴᑦ ᐃᓂᐅᔪᑦ ᓄᓇᐃᑦ ᐊᒃᑕᑯᓄᑦ ᓱᖁᐃᔭᕐᑕᐅᓯᒪᔪᑦ ᐅᕙᓂ ᓯᑎᕝᕙ 2002-ᒥ. ᓄᓇ 
ᐃᓂᒋᔭᖅ ᑭᖑᓪᓕᕐᐹᖅ, ᑕᐃᔭᐃᔪᖅ ᓄᓇᒥ N-ᒥᒃ, ᓇᓗᓇᐃᕐᓯᒪᔭᖅ ᒪᓕᒃᓱᑎᒃ ᑕᒪᕐᒥᒃ ᐊᕙᑎᓕᕆᓂᕐᒨᖓᔪᓄᑦ 
ᐊᒻᒪᓗ ᓈᓴᐅᑎᑎᒍᑦ ᐱᓕᕆᔨᑎᒍᑦ ᓴᓇᔭᒃᓴᓂᒃ ᒪᑭᒪᔾᔪᑎᒃᓴᖏᓐᓅᖓᔪᓄᑦ. ᓄᓇ ᑕᐃᔭᖅ N-ᒥᒃ ᓇᒦᓐᓂᖓ 
ᕿᑎᖓᓃᑦᑐᖅ ᓄᓇ ᐱᓕᕆᕕᒃᓴᖅ ᐊᒻᒪᓗ ᓄᓇᓖᑦ. 

ᐱᓕᕆᕕᒃ ᖄᖓᓃᑦᑐᖅ ᐅᖓᓯᖕᓂᓕᒃ ᒥᒃᓴᐅᓴᒃᑐᒥᒃ 30 m-ᓂᒃ ᐊᖁᒻᒨᖓᔪᖅ. ᑰᒃᑐᖅ ᐅᐊᓕᓂᐊᓂᖔᕐᑐᒥᒃ ᐊᖕᒧᑦ 
ᑎᑭᐅᑎᖃᑦᑕᕐᑐᒧᑦ ᓄᓇᓖᑦ ᓄᓇᓕᕆᕕᕕᓂᖓᓐᓄᑦ ᐅᖓᓯᖕᓂᓕᒃ ᐃᒫᒃ 3 km-ᓂᒃ ᐅᐊᓕᓂᐊᓂ. ᑰᒃᐸᒃᑐᖅ 
ᐃᒪᕕᖕᒧᑦ ᒥᒃᓴᐅᓴᒃᑐᒥᒃ ᐅᖓᓯᖕᓂᓕᒃ 4 km-ᓂᒃ ᓄᓇᒥᒃ ᑐᒃᓯᕋᖅᑕᐅᓯᒪᕕᖕᒥᒃ ᐱᓕᕆᕕᒃᓴᒥᒃ. 
 
ᓄᓇ ᓱᕐᕋᒃᓯᒪᖏᑦᑐᖅ ᓯᕐᒥᕈᔪᖅ ᓯᐅᕋᒐᓚᐅᓪᓗᓂ ᐊᒻᒪᓗ ᑐᐊᐸᒐᓚᐅᓪᓗᓂ, ᐅᔭᖃᑦ ᐊᖏᔫᑎᐸᓗᐃᑦ ᐊᒻᒪᓗ 
ᐅᔭᕋᓱᒡᔪᐃᑦ. ᑲᓇᖕᓇᖓ ᐊᒻᒪᓗ ᐅᐊᖕᓇᖓ ᐱᓕᕆᕕᐅᔪᒪᔪᖅ ᐱᑕᖃᒻᒪᑦ ᐅᔭᕋᓱᒡᔪᖕᓂᒃ ᐊᖏᔫᑕᐅᓂᕐᓴᓂᒃ. 
ᓄᓇ ᐱᕈᕝᕕᐅᕙᒃᑐᖅ ᐃᔾᔪᓄᑦ ᐊᒻᒪᓗ ᒥᑭᔫᑎᕈᓗᖕᓄᑦ ᐃᕕᒃᓱᑲᓄᑦ. ᓯᕕᖓᓪᓗᓂ ᓄᓇ ᑕᓕᕐᐱᐊᓄᑦ ᐃᒪᓐᓇ 
6%-ᒥᒃ ᓇᓗᓇᐃᕐᑕᐅᓯᒪᔪᖅ. 
 
ᓱᖅᑯᐃᔭᕐᑕᐅᑎᓪᓗᒍ ᐊᕙᑎᓕᕆᔾᔪᑎᑎᒍᑦ ᐱᔪᓂᒃ ᐊᒥᓱᑦ ᖃᐅᔨᓴᖅᑕᐅᖃᑦᑕᕐᓯᒪᖕᒪᑕ ᐃᑎᕐᓴᐃᑦ ᓴᒡᒐᕐᑕᐅᓂᑯᑦ 
ᖁᐊᖑᑎᓪᓗᒍᓗ ᓄᓇᐅᑉ ᐃᓗᐊ ᐊᒻᒪᓗ ᓄᓇᔭᓂᒃ ᐲᖅᓯᕕᐅᖃᑦᑕᕐᓯᒪᖕᒪᑦ ᓱᖅᑯᐃᔭᕋᒃᓴᓂᒃ ᓄᐊᑕᐅᕙᒃᓱᑎᒃ. 
ᖃᐅᔨᔪᖃᔪᖏᑦᑐᖅ ᓱᕈᒃᑎᕆᔪᓐᓇᕐᑐᕐᑕᓕᖕᓂᒃ ᓱᖅᑯᐃᔭᕐᑕᓂᒃ ᐊᒻᒪᓗ ᐱᑕᖃᔪᖏᒻᒪᑦ ᐊᒃᑕᑯᓂᒃ ᖃᐅᔨᓴᕐᑕᓂᒃ 
ᑕᐃᑲᓂ ᐃᑎᕐᓴᓕᐊᕕᓂᕐᓂᒃ ᓴᒐᖅᓱᑎᒃ ᖃᐅᔨᓴᖅᕕᕕᓂᕐᒥ. 
 
ᓇᓗᓇᐃᔭᕐᓯᒪᔭᐅᑦᓯᐊᕐᑐᑎᒍᑦ ᓴᓇᔨᒃᑯᑎᒍᑦ ᑕᐃᒃᑯᐊ ᐊᓕᐊᕇᑦ ᓄᓇᔭᑦ ᐊᒃᑕᕕᒃᓴᖅ ᐊᒻᒪᓗ ᓱᕈᒃᑎᕆᔪᓐᓇᖏᑦᑐᓂᒃ 
ᐱᑕᓕᖕᒥ ᐊᒃᑕᕕᖕᒥ ᓄᓇᔭᓂᒃ ᑕᒪᒃᑯᓄᖓᖓᔪᓄᑦ ᐃᓚᒋᓕᐅᑎᓯᒪᔭᑦ ᐱᓕᕆᐊᒃᓴᓕᕆᔾᔪᑕᐅᒋᐊᖓᕐᓯᒪᔭᓄᑦ 
ᓱᖅᑯᐃᔭᕐᑕᐅᓯᒪᔾᔪᑎᑦ, ᐊᒻᒪᓗ ᐃᓚᒋᓕᐅᔾᔭᐅᓯᒪᖏᒻᒪᑕ ᑕᒪᒃᑯᓄᖓᖓᔪᓄᑦ ᒫᓐᓇ. 
 
 
 


